
乞宮觀表二

作者：王安石　北宋

本作品收錄於《臨川文鈔/03卷》

臣某言：近具奏乞以本官外除一宮觀差遣，伏蒙聖慈特降中使賜臣詔書不允者。

天地至恩，實知難報；螻蟻微息，尚竊有懷。輒冒隆威，更輸危悃。伏念臣遭逢異甚，

稱效蔑如。苟旅力之可陳，豈餘生之足惜？顧以憂傷而至弊，重為疢疾之所攖。偷假便

州，必負曠瘝之責；過屍厚祿，更懷叨昧之慚。伏望陛下本末燭知，始終護念，俯徇籲

天之懇，俾無累國之尤。尚冀寧瘳，誓終糜殞。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

